
НА ПЛОШЧЫ ВЫСТУПІЎ В.СІЎЧЫК

Паведамляе Ігар Карней:

Людзей на пляцы паболела. Цяпер іх тут каля 500. Пас-
тупова далучаюцца новыя ўдзельнікі пратэсту. На плош-
чы разьбіта 25 намётаў.

Прадстаўнікам дзяржаўных СМІ доступ у намётавы лягер
забаронены.

Асобнай групай стаяць пэнсіянэры — іх каля дваццаці
чалавек. Ад гэтай групы некалькі чалавек рэгулярна па-
дыходзяць да ачапленьня, абражаюць удзельнікаў пратэ-
сту й нецэнзурна лаюцца. Міліцыя не рэагуе. Асноўны
аб’ект абразаў пэнсіянэраў — бел-чырвона-белыя сьцягі.
Калі адзін з удзельнікаў пратэсту папрасіў міліцыянта
супакоіць гэтых разьюшаных людзей, міліцыянт адказаў:
«У нас у краіне дэмакратыя».

ВІКТАР: Мяне вельмі цікавіць, канечне, што людзі стаяць,
мерзнуць. Але было б значна лепш, каб мы сабралі
подпісы тых, хто галасаваў супраць Лукашэнкі з
указаньнем зьвестак пашпарта. Я гатовы нават сам
асабіста ўдзельнічаць у гэтым бясплатна, а ня так, як
кажа Лукашэнка, што плацяць 20 тысяч. Дык я гатовы
сабраць подпісы бясплатна. А стаяць на плошчы будзе
менш эфэктыўна. Я думаю, што людзі ўжо не баяцца
перасьледу.

СПАДАРЫНЯ: Як нізка маральна ўпала Ярмошына! Як яна
плюе на народ! Робіць такія фальсыфікацыі: удвая
павялічыла працэнты Лукашэнку! Каб у нас у краіне была
ўлада, быў Вярхоўны суд, Канстытуцыйны суд, то яна б
ужо даўно сядзела там, дзе ёй належыць быць.

НА ПЛОШЧЫ ІДЗЕ НАБАЖЭНСТВА, ЧАКАЮЦЬ
А.МІЛІНКЕВІЧА

Паведамляе Ігар Карней:

У гэтыя хвіліны ў намётавым лягеры на Кастрычніцкай
плошчы адбываецца набажэнства. Перад гэтым камандзір
палка спэцназу Юры Падабед запрасіў усіх прадстаўнікоў
тэлекампаніяў падняцца на дах Палацу Рэспублікі. Гэтым
самым ён, паводле ягоных словаў, даў ім магчымасьць
пераканацца, якая «мізэрная кучка народу» знаходзіцца
на плошчы.

Таксама зьявіліся правакатары, якія нецэнзурнай лаян-
кай абражаюць жыхароў намётавага лягеру, але міліцыя
на гэта ніяк не рэагуе.

Усе ў лягеры чакаюць прыезду Аляксандра Мілінкевіча.
Міліцыянты па-ранейшаму абшукваюць торбы, і ўсё-ткі
нейкім чынам людзям удаецца прыносіць пратэстоўцам
харчы.

Паводле праваабаронцаў, за мінулую ноч падчас прыхо-
ду й сыходу з пляцу было затрымана каля паўсотні ак-
тывістаў. У лягеры папярэджваюць тых, хто едзе адпачы-
ваць, каб яны акуратна й абачліва паводзілі сябе ў аўто-
бусе, бо нават на наступным прыпынку ад Кастрычніцкай
плошчы могуць выхапіць проста з аўтобуса й затрымаць
— некалькі такіх выпадкаў ужо было.

СПАДАРЫНЯ: Я хачу зьвярнуцца да ўсіх хрысьціянаў
Беларусі — маліцца за тых, хто на плошчы, маліцца за
нашую перамогу. З Богам мы пераможам. Скажам хлусьні
— не! Хрысьціяне, яшчэ раз падумайце, не прадавайце
Хрыста. Нельга верыць хлусьні.

А 14-Й ГАДЗІНЕ НА ПЛОШЧЫ ЗЬЯВІЎСЯ
А.МІЛІНКЕВІЧ

Паведамляе Ігар Карней:

А.Мілінкевіч папрасіў прабачэньня ва ўдзельнікаў пра-
тэсту за тое, што не знаходзіцца ўвесь час у намётавым
лягеры — удзень ад яго патрабуецца й іншая праца. Ён
павіншаваў з днём нараджэньня аднаго з ініцыятараў
стварэньня намётавага лягеру Алеся Мазура — лідэра
руху супраціву «Хопіць».

МІЛІНКЕВІЧ: Мы вельмі хацелі б вывесьці 25 сакавіка як
мага больш людзей. Але я ня фокусьнік, я не факір. Гэта
залежыць ад стану душы людзей. Калі яны адчуюць, што
гэта момант, калі вельмі важна выйсьці ўсім, — мы бу-
дзем іх пераконваць. Таму што 25-га важна прадэманст-
раваць нашу салідарнасьць, тое, што мы не рабы, што мы
можам пастаяць за сябе. Калі грамадзтва сасьпела для
гэтага й выйдзе, — я буду шчасьлівы.

У гэтыя хвіліны адбываецца нарада Мілінкевіча са шта-
бам намётавага лягеру.

Зьбітаму спэцназам Міхалу Аўдзееву пасьля агляду лека-
ры параілі ляжаць дома, але ён вярнуўся на Кастрычніцкі
пляц.

СПАДАРЫНЯ: Я ня веру, што ў Беларусі ў нас 83%
прыдуркаватых. Ну, ніяк ня ўкладваецца ў галаву. За
Лукашэнку галасаваць можа ну зусім дрымучы чалавек,
непісьменны, і злачынца, які замараны дзе-небудзь.
Нармальны чалавек за яго галасаваць ня будзе. А ў
тэлевізары й на радыё ў нас сядзіць моська! Як ні
ўключыш, ён усё кажа, што й Буш дрэнны, і Блэр дрэнны, і
той дрэнны, толькі Фідэль і Хусэйн добрыя.

Перад удзельнікамі пратэсту а 13-й гадзіне выступіў Вя-
часлаў Сіўчык. Ён назваў сёньняшні дзень знакавым.

СІЎЧЫК: Таму што 22 сакавіка 1864 году ў Вільні царскія
акупанты зьнішчылі нашага нацыянальнага героя Касту-
ся Каліноўскага. Ня верце тым людзям, якія кажуць, што
незалежнасьць Беларусі дасталася лёгка. За незалеж-
насьць быў заплачаны вельмі вялікі кошт. А лёс Кастуся
Каліноўскага — нават яго аднаго дастаткова дзеля таго,
каб беларусы мелі права на сваю дзяржаву й на тое, каб
быць нармальным эўрапейскім народам.

СПАДАР: Спадары карэспандэнты, вы граматныя людзі,
прашу, калі ласка, улічваць, што Мілінкевіч заклікае
беларусаў на барыкады, то бок, на чарговую каляровую
рэвалюцыю. А беларусы добра ведаюць, да якіх вынікаў
прывялі каляровыя рэвалюцыі народы тых краінаў, дзе
яны прайшлі, — Грузіі, Латвіі, Украіны, Кіргізіі. Таму
беларусы ня хочуць заходняй прымусовай дэмакратыі.
Беларусы выбралі тое, што падабаецца народу. Я прашу
вас: паважайце нас, беларускі народ, не разьдзімайце муху
да памераў слана. На плошчы дзьве сотні людзей, а вы
паведамляеце, што там 5—10 тысяч.

СПАДАРЫНЯ, Магілёў: Лічу, што выбары былі
сфальсыфікаваныя. Лукашэнка адабраў мінімум 25% у
Мілінкевіча й амаль столькі ж у Казуліна. Такога
прэзыдэнта нам ня трэба! Я галасавала за Мілінкевіча. І
вельмі шкада тую моладзь, якая цяпер стаіць на плошчы.
Няўжо няма старэйшых мужчынаў, якія б маглі
падтрымаць гэтую моладзь? Я ўжо не магу спаць тры
ночы. Нейкі жах адбываецца! Як гэта можна кінуць
моладзь без харчоў, без вады на плошчы на гэтай! Ганьба
Лукашэнку! Гнаць яго трэба з гэтага прэзыдэнцтва.

ОНЛАЙН-РЭПАРТАЖ З ПЛОШЧЫ

18:30

Цяпер сабралася больш за 1000 чалавек. Жыхары намё-
тавага лягеру рыхтуюцца да мітынгу, у якім возьме ўдзел
А.Мілінкевіч. Як паведаміў камэндант лягеру Алесь Ма-
зур, у адной з кватэраў у Менску заблякавалі сяброў руху
«Хопіць», які быў «маторам» пратэсту. Прынамсі, забля-
каваны ў кватэры адзін з актывістаў руху «Хопіць» Сяр-
гей Салаш.

На плошчы трымаецца вялікая расьцяжка — «Плошча
Кастуся Каліноўскага». Удзельнікі мітынгу падтрымалі
прапанову пісьменьніка Ўладзімера Арлова пераймена-
ваць плошчу.

АНДРУСЬ, Горкі: Яшчэ ў мінулую пятніцу па ўкраінскім
тэлебачаньні спадар Жырыноўскі ў простым этэры зрабіў
заяву, што толькі Масква кіруе выбарамі ў Беларусі, а
ніякі не народ. І калі Масква вырашыла, што будзе
Лукашэнка прэзыдэнтам, так яно й будзе. А калі б Крэмль
меркаваў інакш, то ўжо 19 сакавіка палова Менску была б
у крыві, а Лукашэнка быў бы забіты. Вось такую заяву
зрабіў спадар Жырыноўскі. Мяркуйце самі, сябры.

СПАДАР: У мяне ёсьць прапанова правесьці антывыбары.
Трэба ўсім, хто галасаваў супраць Лукашэнкі, за
Мілінкевіча альбо Казуліна, тканіну блакітнага колеру
вешаць на платы, на дрэвы, то бок, па ўсёй Беларусі
раскруціць гэтую акцыю. Бо нас вельмі шмат. А тое, што
кажуць СМІ, што адзінкі за апазыцыю, то хай усе ўбачаць.
Яны ў душу нашую ня ўлезуць. Яны могуць, як Вайтовіч
сказаў, за горла ўзяць, але ў душу ня ўлезуць.

УЛАДЫ СПРАБУЮЦЬ ПРЫБРАЦЬ НАМЁТАВЫ
ЛЯГЕР?

Паведамляе Ігар Карней:

А 15-й гадзіне на плошчу ў суправаджэньні спэцназаўцаў
прыйшлі тры супрацоўнікі «Водаканалу». Яны заявілі, што
вада залівае мэтро й што ім трэба знайсьці й праверыць
адпаведны люк.

Спачатку ачапленьне лягеру не прапусьціла спэцназаўцаў.
Пасьля яны ўсё ж прайшлі. Люк знайшлі пад самым
апошнім намётам, папярэдне абшукаўшы ўсе астатнія.
Цяпер да лягеру падагналі трактар-экскаватар.

СПАДАР, Слуцак: Выбары — гэта нават не падтасоўка й
фальсыфікацыя, гэта злачынства супраць свайго народу.
І я ўпэўнены, што ўжо вельмі хутка злачынцы, якія
ўзначальвалі ўчастковыя выбарчыя камісіі, адкажуць за
гэта. Мы ўсе ведаем іхныя прозьвішчы. На выбары нас
ганялі як статак бараноў, нават успамінаць сорамна й
агідна. Але зразумейце правільна, што за кожным з нас —
сям’я, праца, а нас запалохвалі.

СПАДАР: Спадар Лукашук! Парайце свайму сябру Бушу й
сябрам з Кангрэсу, хай яны займаюцца дэманстрацыямі
пратэсту, якія праходзяць у Амэрыцы, а ня лезуць у
справы Беларусі. Парайце французам, каб яны таксама ня
лезьлі ў Беларусь, а разабраліся са студэнтамі сваімі.
Парайце спадарыні канцлеру Германіі, каб ня лезла ў
Беларусь, а разабралася з тымі, каму павялічвалі гадзіны
працы. Парайце свайму сябру Качынскаму ў Польшчы,
таксама хай ня лезе ў Беларусь, а разьбіраецца зь
бядотным становішчам мэдыкаў, якія бастуюць ужо. А
то яны лезуць у Беларусь. Мы самі разьбярэмся бязь іх.
Навошта сунуць сваё рыла ў наш агарод?

� Á ‚ ‡ Ì Í i  Ì ‡  « ë ‚ ‡ · Ó ‰ Û »



121

Ô      Î      Ó      ¯      ˜      ‡

120

Ô      Î      Ó      ¯      ˜      ‡

20:00

На плошчы выступіў А.Мілінкевіч. Ён паведаміў, што за-
ходнія краіны складаюць сьпіс беларускіх чыноўнікаў на
сотні й тысячы чалавек, якія перасьледавалі, судзілі й
звальнялі людзей. Ім будзе забаронены ўезд у заходнія
краіны. «Хай яны сядзяць у сваёй турме», — сказаў
Мілінкевіч. Паводле яго, дэмакратычная кааліцыя распра-
цоўвае пляны, як дапамагчы затрыманым падчас акцыяў
пратэсту. Днямі ў Варшаве адбудзецца нарада рэктараў
польскіх унівэрсытэтаў — пацярпелым і звольненым сту-
дэнтам будзе прапанавана працягваць бясплатна наву-
чаньне ў польскіх унівэрсытэтах.

На плошчы Андрэй Хадановіч чытаў свае вершы. Цяпер
выступае Вячаслаў Сіўчык. Тут знаходзіцца 5—6 тысяч
чалавек.

ІГАР ПАСНОЎ, лекар зь Віцебску: Паважаны спадар
Мілінкевіч! Хацелася б, каб вы згадалі, што ў вас вельмі
паважаная маці, настаўніца, заслужаная настаўніца
Беларусі. Вы робіце ўражаньне прыстойнага чалавека.
Пра якія фальсыфікацыі можа ісьці размова? Я працую ў
дзьвюх школах лекарам, на гэтых участках знаходзяцца
тыя самыя людзі, мае калегі, простыя настаўнікі,
работнікі школы, і яны ўсе лічылі, што выбары праходзілі
сумленна, людзі галасавалі сумленна. Навошта ўводзіць
людзей у зман? Адумайцеся, паважаны спадар Мілінкевіч!
Ня ўдзельнічайце ў гэтай хлусьні!

СПАДАР: Да якога часу будуць цярпець такіх
назіральнікаў, як Рушайла? Што ні выбары — у яго ўсё
добра! У яго што, вочы завязаныя?

СПАДАР: Хачу прапанаваць усім кіроўцам аўтамашынаў,
калі яны не задаволеныя станам рэчаў у краіне, проста
павесьце на антэну свайго аўто сінюю стужку. Так мы
пазнаем, што нас многа.

19:00

Людзі ідуць і ідуць. Цяпер ёсьць дакладна 3—4 тысячы.
Актыўна сыгналяць машыны, якія вітаюць мітынгоўцаў,
хаця за гэта іх штрафуюць даішнікі. Пачатак мітынгу ад-
кладаецца, але на плошчу ўжо едзе А.Мілінкевіч.

Паболела намётаў, іх ужо каля 40. Людзі слухаюць песьні
ўкраінскай групы «Воплі Відаплясава».

На ноч прагноз — 7—9 градусаў марозу.

19:30

Сабралася больш за 4 тысячы чалавек. Усе чакаюць пры-
езду Мілінкевіча. Цяпер у Менску вельмі халодна — ха-
ладней, чым было ўдзень. Удзельнікі акцыі кажуць, што
пасьля таго, як сьцямнела, стала лягчэй дастаўляць у на-
мётавы лягер ежу, напоі й цёплае адзеньне.

Намётавы лягер упрыгожаны партрэтам Кастуся Каліноў-
скага й плякатам «Плошча Каліноўскага».

СПАДАРЫНЯ: Дарагая «Свабода»! Хочацца падзяліць
Беларусь, каб у адной жылі такія, як Мілінкевіч, Казулін і
тыя, што выйшлі на плошчу, а ў другой — Лукашэнка,
Гайдукевіч, Ярмошына й гэтак далей.

СПАДАР: Як вам ня сорамна, спадары! Куды вы дзяцей
ведзяце! Мы ж вас страляць будзем! Я пайшоў у войска,
мне было 15 гадоў, каб радзіму абараняць! А вы лезеце,
Мілінкевічы гэтыя, Казуліны! Гэты Калякін, я ж яго ведаю
як камуніста былога! Мы вас будзем страляць! Мы будзем
патрабаваць ад Лукашэнкі, мы яго выбралі, i мы
патрабуем, каб ён прыняў не памілаваньне, а рэпрэсію —
пасадзіць усіх у турму пад сьледзтва, а там будзем
разьбірацца!

серада, 22 сакавіка 2006, 21:42

ГАЛАСЫ ЛЮДЗЕЙ З ПЛОШЧЫ

На Кастрычніцкі пляц удзень 22 сакавіка пры-
ходзіла шмат людзей. Адны — падтрымаць
удзельнікаў акцыі пратэсту; другія — наадварот,
выказаць сваю нязгоду. Некаторыя прыходзілі зь
дзецьмі.

Галіна Абакунчык, Менск

— Вы прыйшлі сюды са сваім сынам?

СПАДАР: Так. Мы хадзілі ў аптэку й прыйшлі паглядзець,
што тут адбываецца. Вельмі добра, што ніхто не разга-
няе, што людзі могуць выказацца.

— Ці падтрымліваеце людзей, якія тут на плошчы? І як
Вы ставіцеся да акцыі?

СПАДАРЫНЯ СТАЛАГА ВЕКУ: Мне не падабаецца. БТ праўду
паказвае: вось гэтая кучка адмарозкаў ганьбіць мой го-
рад і маю зямлю, топчуць яе сваімі бруднымі нагамі!

СПАДАР СТАЛАГА ВЕКУ: Працаваць трэба, здаровыя му-
жыкі!

ІНШАЯ СПАДАРЫНЯ: А дзе «Народная Воля», дзе іншыя
газэты?

СПАДАР: Замаўчыце, жукі…

— Як ставіцеся да таго, што адбываецца?

СПАДАРЫНЯ СТАЛАГА ВЕКУ: Усё вельмі добра, тут сьвята.
А гэта — старыя, якія выжылі з розуму. Яны сфармавалі
свае погляды пры Сталіну. Акрамя таго, яны глядзяць
толькі БТ.

— Маладыя людзі, якія вашыя настроі?

20:30

На плошчы працягваецца мітынг, тут прыкладна 5 тысяч
чалавек, закончыў выступ А.Мілінкевіч. Ён сказаў, што
рэпрэсіі супраць моладзі, разьвязаныя ўладамі, не пры-
нясуць уладам плёну. У Польшчы адбудзецца нарада рэк-
тараў польскіх унівэрсытэтаў, рэпрэсаваным беларускім
студэнтам будзе прапанавана бясплатнае навучаньне ў
ВНУ Польшчы й іншых краінах Эўразьвязу.

Спадар Сіўчык у сваім выступе заклікаў моладзь гурта-
вацца, запрашаць сваіх родных і знаёмых прыходзіць на
плошчу.

Тацяна Ваніна зачытала сьпіс з 50 чалавек, якія былі за-
трыманыя й асуджаныя на працягу сёньняшняга дня.

21:00

Мітынг скончыўся. Гучыць музыка. А.Мілінкевіч зьехаў з
плошчы, але абяцаў цягам ночы некалькі разоў вярнуц-
ца.

На плошчы зьяўляюцца новыя твары. Замест тых, каго
кінулі за краты, прыходзяць новыя людзі. Напачатку тут
было вельмі шмат моладзі, але сёньня тут відаць больш
пажылых людзей, пэнсіянэраў, якія прыйшлі падтрымаць
мітынгоўцаў.

СПАДАР: Хацелася б сказаць вялікі дзякуй Мілінкевічу за
тое, што ён ёсьць. Бо гэта тое, чаго ў нас сапраўды не
было апошнія дванаццаць гадоў. У нас цяпер ёсьць лідэр, і
я думаю, што гэта для ўсёй краіны вялікая справа. І ня
трэба жывіць вялікіх ілюзіяў наконт Эўропы. Мы ім не
патрэбныя.

22:30

Цяпер ідзе канцэрт. Надвор’е халоднае, і натоўп паціху
меншае. Людзі сыходзяць дахаты. Але сёньня людзей на
плошчы больш, чым учора на гэтую гадзіну.

На Акрэсьціна катэгарычна адмаўляюцца браць людзей,
бо ізалятар перапоўнены. Затрыманых ля Кастрычніцкай
плошчы завозяць у пастарунак у Навінкі.

Сьведкі кажуць, што каля Дому афіцэру бачылі Зьмітра
Паўлічэнку.

Каналізацыйная шахта, якая ўжывалася як прыбіральня,
была заблякаваная. Цяпер для гэтых мэтаў зьявіліся вё-
дры. Улады адмовіліся паставіць біяпрыбіральні.

Адыходзіць з плошчы небясьпечна, бо ёсьць рызыка за-
трыманьня.

СПАДАР, Віцебск: Зразумейце, што нашыя тэлефоны
праслухоўваюцца, але ж мы не баімся гэтага страху, хай
нават у турме падохнем. Але ж ня будуць яны нас,
сталых людзей, саджаць у турмы, хаця яны могуць. Гэты
ж узурпатар пажыцьцёва будзе прэзыдэнтам, пакуль сто
тон золата ня будзе ў Беларусі; ён будзе прэзыдэнтам да
таго часу, пакуль яго народ папросіць. Гэта ж абсурд!
Увесь дзень толькі ён і яго падхлебнікі на тэлебачаньні, а
Мілінкевіча й ніякай апазыцыі няма. Хай Мілінкевіч і
іншыя будуць моцныя на плошчы! Хай не баяцца гэтых
катаў бальшавіцкіх!

СПАДАР: Я чалавек сельскі, але мне ўдалося пабываць на
мітынгу 19 сакавіка. І хачу сказаць: тое, што робяць
нашыя ўлады — гэта прынамсі нізка й подла ў адносінах
да свайго народу. У мяне склалася ўражаньне, што яны
лічаць тых, хто прыйшоў на плошчу, нейкімі марсіянамі, а
не сваімі людзьмі.

ЮНАЧКА: Чым больш стаім, тым больш расьце спадзявань-
не, што нешта адбудзецца добрае.

— Тут шмат пажылых і вельмі агрэсіўных людзей. Як
складваюцца вашыя дачыненьні?

ЮНАЧКА: Мы стараемся не зьвяртаць увагі, бо гэтыя людзі
гатовыя нават бойку разьвязаць, а нам яна не патрэбная.

— Які настрой?

ЮНАК: Я ўжо ня спаў тры ночы, але настрой вельмі доб-
ры.

22:00

На плошчу прыйшоў Лявон Вольскі. Ён паведаміў, што
напісаў адмысловую песьню, якую прысьвяціў удзель-
нікам акцыі. Цяпер народ разам зь Лявонам развучвае
гэтую песьню.

Міліцыя пакуль паводзіць сябе карэктна, але быў невялікі
інцыдэнт: міліцыянты спрабавалі сагнаць людзей з пры-
ступак Палацу прафсаюзаў. Цяпер на плошчы знаходзіцца
каля 3 тысяч. Зьявілася інфармацыя пра новыя затры-
маньні на падыходзе да плошчы. Чатыры чалавекі з на-
мётамі й спальнікамі былі затрыманыя некалькі хвілінаў
таму. Але, нягледзячы на міліцэйскі кардон, за гэты дзень
тут зьявіліся некалькі новых намётаў.

СПАДАР: Я просты рускі хлопец, і я ўдзячны гэтай краіне
й гэтаму народу за тое, што я тут жыву, і ён даў мне
магчымасьць працаваць спакойна. Але мне крыўдна за
Беларусь, за беларускі народ, за тое, што ён баіцца альбо
ня хоча адстаяць сваю свабоду.

23:30

На плошчы застаецца больш за тысячу чалавек. Мы чуем
шмат песьняў, выступоўцаў.

АМАП сышоў, але замест яго прыйшлі людзі ў скураных
куртках, яны атачылі натоўп. Гэта не байцы спэцназу
міліцыі, гэта іншае злучэньне. Яны стаяць і сочаць за ўсім,
што адбываецца ў натоўпе.

Каля Палацу прафсаюзаў зьявіліся аўтобусы з танаваным
шклом. Сытуацыя напружаная.

Журналісты застаюцца на плошчы. Тут ёсьць камэры Пер-
шага расейскага каналу, НТВ. Шэрагу замежных жур-
налістаў, якія мелі акрэдытацыю да канца месяца, акрэ-
дытацыя была скарочаная да 24 сакавіка. Некаторыя
журналісты, напрыклад, брытанскія, сёньня ўвечары былі
вымушаныя пакінуць Беларусь. Шмат хто выказвае па-
дзяку журналістам. Людзі разумеюць, што пры тэлекамэ-
рах верагоднасьць разгону значна меншая.

ВАЛЕР ШАЎЧЭНКА, Наваполацак: Кастрычніцкая плошча
— гэта мірны пляцдарм дэмакратыі ў Беларусі. Але
зьдзіўляе тое, што няма пратэстаў супраць незаконна
затрыманых грамадзянаў, спыненьня іх каля плошчы,
абшукваньня й забіраньня ежы й рэчаў, супраць жаданьня
ўлады цынічна й жорстка задушыць пратэсты празь
сьцюжу й адсутнасьць ежы.

СПАДАР: У мяне прапанова. Я думаю, што ёсьць толькі
адно выйсьце: патрэбна сабраць усе галасы, хто
галасаваў супраць Лукашэнкі, і падаць іх у міжнародны
суд. Толькі тады будзе нейкі рух зь месца, а так гэта
проста атрымоўваецца гаварыльня.

23:00

Цяпер тут знаходзіцца 1,5—2 тысячы чалавек. Яны
ўдзельнічаюць у «танцах на лёдзе» на катку й каля катка
пад гукі «Крамбамбулі». Інтэрнэт-кавярня «Саюз он-
лайн», што тут непадалёку, зачыненая да пятніцы. Нека-
торыя кажуць: гэта азначае, што ўлады будуць цярпець
менавіта да пятніцы.

Некаторыя сьпяць у намётах, захутаўшыся, хаця й вельмі
халодна. Людзі ўсё ж праносяць сюды ежу, цёплую во-
пратку. Нядаўна бабуля прынесла дзьве коўдры. Пры гэ-
тым людзі выяўляюць вынаходлівасьць, бо за пранос рэ-
чаў на плошчу можна патрапіць «на суткі».

СПАДАР: Сёньня пабываў на Кастрычніцкай плошчы.
Шкада, што мяне там не было ў нядзелю. Але сёньня я
бачыў гэтыя маладыя прыгожыя чыстыя твары, я бачыў
гэтае сьвятло ў вачах. Хаця нас было няшмат, усяго
толькі некалькі тысяч, я веру, што за гэтай моладзьдзю,
за гэтымі людзьмі будучыня нашай краіны! Можа, сёньня
мы не пераможам, але я веру, што празь пяць ці праз
дваццаць гадоў перамога абавязкова будзе за намі! Пакуль
аб гэтым толькі мару, але я веру, што сонца выйдзе з-за
хмар!

СПАДАРЫНЯ: Я фізычна ня ў стане прыйсьці на майдан і
патрабаваць ад улады другога туру выбараў. І хачу праз
радыё выказаць свае погляды. Я не хачу такога
прэзыдэнта, які загнаў нашую краіну ў ізаляцыю й якога
не прымае ўвесь цывілізаваны сьвет. Я не хачу такога
прэзыдэнта, які так не паважае беларускі народ, якому
хлусіць увесь час. Мне сорамна за такога прэзыдэнта. А я
хачу, каб у нас быў прэзыдэнт, якім бы я ганарылася.

02:00

За апошнюю гадзіну да ўдзельнікаў акцыі пратэсту тры
разы падыходзілі нецьвярозыя маладыя людзі, якія пра-
вакавалі мітынгоўцаў: спрачаліся, прапаноўвалі выпіць
сьпіртнога. Міліцыянты й байцы спэцназу, якія ўвесь час
знаходзяцца непадалёк намётавага лягеру, на гэтыя дзе-
яньні ніяк не рэагавалі, а ў адным выпадку прыязна раз-
маўлялі зь нецьвярозымі маладымі людзьмі.

Цяпер удзельнікі акцыі слухаюць беларускія гіты, танчаць,
але кіраўніцтва лягеру заклікала іх быць больш пільнымі
й сачыць, каб ніхто з пабочных асобаў ня мог перасекчы
жывога кола вакол намётавага лягеру.

СПАДАР: Хачу праз Радыё Свабода зьвярнуцца да двух
любячых і клапатлівых маці, якімі іх паказвае беларускае
тэлебачаньне. Вольга Абрамава, сёньня Вы давалі
камэнтар Радыё Свабода. У гэтым камэнтары Вы сказалі,
што вынік выбараў яўны й законны, а тыя людзі, што
зьбіраюцца на плошчы, хочуць дамагчыся палітычнага
прытулку. Дык вось, гэтыя людзі — гэта сумленьне
нашай нацыі, гэта самыя адважныя з нас, а нас мільёны.
Сорамна проста за Вас! Цяпер Натальля Пяткевіч.
Натальля Ўладзімераўна Пяткевіч, канечне, ня слухае
Радыё Свабода, яна занятая вельмі важнымі дзяржаўнымі
справамі, ёй няма калі. Затое ёй рэгулярна, я ўпэўнены,
прыносяць раздрукоўкі, таму яна таксама павінна быць у
курсе. Дык вось, ведайце: сотні тысяч любячых і
клапатлівых маці Беларусі ўжо трэцюю ноч ходзяць па
ўсіх райаддзелах Беларусі, шукаючы сваіх сыноў, зьбітых і
пакалечаных. Яны ня ведаюць, дзе яны, што зь імі. Гэта ў
вашай, дакладней, нашай, стабільнай Беларусі.

00:30

На гэты момант у намётавым лягеры прыкладна 500 ча-
лавек. Людзі, як звычайна, стаяць вакол намётаў. Сёнь-
няшняя ноч трохі цяплейшая за мінулую. У намётавым
лягеры гараць сьвечкі.

Міліцыя й асобы ў цывільным стаяць на выхадах з плош-
чы.

01:00

Удзельнікі акцыі пратэсту адагналі правакатара, які прый-
шоў з трыма бутэлькамі шампанскага й прапаноўваў яго
мітынгоўцам. Мітынгоўцы скандавалі: «П’янству — бой».
Пазьней яны заклікалі міліцыянтаў прагнаць праваката-
ра, і тыя сапраўды ўмяшаліся, але перад гэтым некаторыя
камэры пасьпелі зьняць эпізод з шампанскім, якое пра-
вакатар піў з рыльца. Раней БТ паведамляла, што жыха-
ры намётаў на плошчы расьпіваюць шампанскае, піва й
каньяк. Дэманстранты абураныя хлусьнёй, якую перадае
дзяржаўнае тэлебачаньне.

СПАДАР: Сёньня ў 23:40 па польскім канале карэспандэнт
у простым этэры перадаў з Кастрычніцкай плошчы такі
факт. Звычайныя простыя менчукі рознага ўзросту й
полу несьлі бутэрброды, каву, тэрмасы й іншае. Дык
гэтых людзей схапілі й пакідалі ў аўтобусы. Вы толькі
падумайце, гэтых людзей завязуць, заўтра асудзяць на
10—15 сутак! Яны ня ўдзельнічалі ў акцыі, але
абвесьцяць іх хуліганамі, дома іх ня будзе, сем’і будуць
хвалявацца, праз 10—15 сутак яны выйдуць на працу, іх
могуць звольніць. Вось такія маленькія чалавечыя
трагедыі. Мала таго, яны застануцца невядомымі... І
яшчэ ён перадаў, што ўчора людзей у чорным было больш
нават за гэтых хлопцаў.

Акцыя працягваецца, некалькі соцень удзельнікаў ня
сьпяць, рухаюцца, размахваюць бел-чырвона-белымі
сьцягамі, а таксама сьцягамі Эўразьвязу, Расеі і Ўкраіны.
Гучыць музыка. У намётавым лягеры зьявіліся плякаты з
надпісам «За Беларусь без Лукашэнкі».

Міліцыя не прапускае людзей на плошчу: тая заблякава-
ная міліцэйскімі патрулямі, прапускаюць толькі жур-
налістаў.

СПАДАР, Менск: Ёсьць такое пажаданьне, каб аб’ектыўна
вырашыць спрэчку, без усялякіх абвінавачаньняў аднаго
боку й другога. Хай апазыцыя, Мілінкевіч, Казулін,
прапануюць Лукашэнку, каб ён даў магчымасьць, доступ
да пераліку бюлетэняў на выбарах прэзыдэнта. Бюлетэні
ж павінны захоўвацца ў скрынях, і ёсьць магчымасьць
правесьці пералік у прысутнасьці прадстаўнікоў
апазыцыі. Можна нават зрабіць не агульны пералік, а
выбарачна, і ня тых, на якія ўкажуць улады.

ВІКТАР: Я не хадзіў і не пайду на Кастрычніцкую плошчу ў
Менску. Вельмі спачуваю тым, хто на яе прыйшоў ці
пойдзе — сур’ёзна можа пацярпець за правату, за сваё
канстытуцыйнае права, якое забраў Лукашэнка й ягонае
атачэньне. Лукашэнка прайграў ушчэнт выбары, але
выглядае пераможцам, бо на ягоным баку выступае
прэзыдэнт Пуцін і большасьць палітыкаў з Расеі, для якіх
законы не пісаныя. Я зарабляю невялікія грошы, магу неяк
існаваць, а калі прыйду на плошчу, то змагу аказацца бяз
працы й бяз сродкаў на існаваньне. Я зусім не зьдзівіўся б,
калі б за Лукашэнку прагаласавала больш за 100% па
зьвестках Цэнтравыбаркаму. І іх бы падтрымалі
непасрэдна прэзыдэнт Пуцін і іншыя палітыкі з Расеі.

Цягам папярэдніх гадзінаў да жыхароў намётаў падышлі
шасьцёра п’яных правакатараў. Яны паводзілі сябе па-
дазрона, аднак міліцыянты ставіліся да іх паблажліва.
Толькі адзін зь іх быў затрыманы пасьля таго, як ён ледзь
не разьбіў фатакамэру журналісту.

Міліцыя нэрвова рэагуе, калі з машынаў, што праяжджа-
юць, людзі вітаюць удзельнікаў акцыі. Супрацоўнік ДАІ
паведамляе нумары гэтых машынаў наступным пастам ДАІ,
пасьля чаго машыны затрымліваюць.

3:30

Сёньняшняя ноч на плошчы поўная правакацыяў. Да на-
мётавага лягеру пастаянна падыходзяць п’яныя, зьяўля-
юцца асобы, якія паводзяць сябе дзіўна і ўвесь час чап-
ляюцца да ўдзельнікаў акцыі пратэсту.

Час ад часу таксама пад’яжджаюць здымачныя групы бе-
ларускіх тэлеканалаў. Некалькі хвілінаў таму група, якая
прадставілася супрацоўнікамі БТ, прыехала здымаць ля-
гер. Яны кажуць, што хацелі даведацца, чаму ўдзельнікі
акцыі стаяць на плошчы. Аднак жыхары намётавага ляге-
ру не пажадалі кантактаваць зь імі, сказаўшы, што БТ
пастаянна падае пра ўдзельнікаў акцыі непраўдзівыя
зьвесткі й палівае іх брудам.

СПАДАР: Апазыцыяй вядзецца абвінавачаньне ўладаў, што
выбары былі несправядлівыя й сфальсыфікаваныя, і
прыводзяцца некаторыя пабочныя доказы. Але галоўнага
доказу не прыводзіцца! А галоўнае, што нідзе не былі
дапушчаныя назіральнікамі й членамі камісіяў
прадстаўнікі ад апазыцыі! Вось гэта галоўны козыр
абвінавачаньня ўладаў!

Раніца, як і папярэдняя, даволі марозная. Усю ноч на
плошчы адбывалася дыскатэка — гэта дазваляла моладзі
крыху танчыць, каб сагрэцца. Цяпер тут каля 400 удзель-
нікаў акцыі пратэсту.

Зьявіліся новыя намёты й людзі. Гэта нават не апазыцыя-
нэры, а звычайная моладзь, супрацоўнікі фірмаў, дзярж-
установаў — удзень працуюць, уначы стаяць тут. Адзін зь
іх паведаміў, што прыйшоў на плошчу пасьля таго, як уба-
чыў прапагандысцкі сюжэт Беларускага тэлебачаньня.

СПАДАР: Я зьвяртаюся да крывавай «Свабоды»! Учора па
тэлебачаньні паказалі дакумэнтальныя стужкі, як
амэрыканцы ўрываюцца ў мірныя дамы й забіваюць
людзей. Што гэта такое? Крывавая свабода, крывавы
фашызм! І цяпер, калі праваліўся фашысцкі путч, які
спрабавалі тут учыніць, цяпер, як сабакі, у тым ліку й вы,
брэшаце, а ўкусіць ня можаце.

СПАДАР: Аляксандар Рыгоравіч! Нешта Вы так слаба,
усяго на 20 тысяч рублёў, ацэньваеце працу тых маладых
людзей, якія прыйшлі на Кастрычніцкую плошчу. Вы,
напэўна, ня ведаеце цаны беларускіх грошай. Дый адкуль
Вам ведаць, калі Вы ўжо даўно жывяце пры сьветлым
камунізьме й па крамах ня ходзіце. Але нават зацятыя
алкашы не пагадзіліся б падстаўляць свае сьпіны пад
дубіны Вашых пэрсанальных апрычнікаў за чатыры
пляшкі гарэлкі. Калі хочаце нешта сказаць — думайце, бо
ўжо столькі глупстваў нагаварылі, пачынаючы ад
лёзьненскіх стрэлаў, што ніхто з прыстойных кіраўнікоў
дзяржаваў ня хоча з Вамі дачыняцца. А Вы ўсё адно
рвецеся да ўлады, хоць фактычна выконваеце ролю не
кіраўніка дзяржавы, а простага штурхача ржавага
сацыялізму й калгасна-саўгаснага «раю».

Э.ЗАЙКОЎСКІ: МАЛАДЫЯ МЕНШ ЖЫЛІ Ў
АФІЦЫЙНАЙ ХЛУСЬНІ

Гісторык Эдвард Зайкоўскі нядаўна цяжка хварэў.
Але калі на Кастрычніцкай плошчы зьявіліся намё-
ты, ён махнуў рукой на лекаваньне й прыйшоў пад-
трымаць маладых людзей. У іх ён бачыць годную
зьмену свайму пакаленьню.

Аляксандар Уліцёнак, Менск

— Што Вас падштурхнула на плошчу? Мне здаецца, у Вас
і цяпер хворы голас...

ЗАЙКОЎСКІ: Так, трохі прастуджаны... Прыйшоў, бо аб-
рыдла афіцыйная хлусьня на ўсіх узроўнях, хамства ўла-
даў абрыдла.

— Вашыя сябры, таварышы — што іх спыняе: праца, страх
за яе, абавязак перад сям’ёй?

ЗАЙКОЎСКІ: Спыняе ў пэўнай ступені страх, зьвязаны з
кантрактнай сыстэмай, а таксама традыцыйныя беларускія
заганы — імкненьне адседзецца, заняцца нейкімі
асабістымі дробнымі справамі...

— А маладыя, якія там, у намётах: ім што — няма чаго
губляць, і таму яны выйшлі?

ЗАЙКОЎСКІ: Ім таксама пагражаюць: рэпрэсіямі, выклю-
чэньнем з ВНУ й гэтак далей. Але маладыя менш жылі ў
афіцыйнай хлусьні.

— Як гісторык, ці бачыце Вы месца ў гісторыі для гэтых
маладых людзей?

ЗАЙКОЎСКІ: Несумненна!

На Кастрычніцкай плошчы зьявіліся першыя мінакі, якія
праходзілі ці праяжджалі побач з намётавым лягерам.
Людзі рэагуюць па-рознаму: некаторыя зычліва ставяц-
ца да маладых людзей, махаюць рукамі, фатаграфуюць,
выказваюць ім знакі падтрымкі. Некаторыя насьцярожа-
на глядзяць з вокнаў аўтобусаў, некаторыя, як учора, па-
дыходзяць і абураюцца: незразумела, чаго моладзь хоча,
якой свабоды й гэтак далей. То бок, людзі розныя й рэа-
гуюць па-рознаму, але гэта натуральна. Нядаўна тут на
вялікім экране паказвалі навіны аднаго зь дзяржаўных
тэлеканалаў — там давалі слова толькі тым мінакам, якія
абураюцца дзеяньнямі маладых людзей.

АНАТОЛЬ, Бярозаўскі раён: Прывітаньне. 19 сакавіка я быў
са сваімі аднадумцамі зь Бярозы на Кастрычніцкай
плошчы. Дзясяткі тысяч людзей, нягледзячы на халоднае
надвор’е, на сьнежную буру, якая нечакана ўзьнялася, не
сышлі з плошчы. Мітынг доўжыўся далёка за поўнач.
Вялікая колькасьць людзей прыехала з розных куткоў
Беларусі. На плошчы я чуў, што больш за палову менчукоў
не падтрымліваюць Лукашэнку. Дзе ж вы былі 19
сакавіка, дэмакраты з паўтарамільённага Менску?!
Падтрымлівалі мітынгоўцаў у цёплых кватэрах, лежачы
на канапе? Ці вамі апанаваў страх пасьля прэсавай
канфэрэнцыі трох волатаў сілавых структураў? Вось як
улада лёгка, без ужываньня сілы выгнала з вас
дэмакратычны дух! І зноў мы засталіся ў стойле ня менш
як на пяць гадоў. Мы падтрымліваем людзей, якія да
сёньняшняга дня знаходзяцца на плошчы.

СПАДАРЫНЯ: Вельмі шмат людзей кажуць: яны б
перагаласавалі па-іншаму, за Мілінкевіча. Толькі было
вельмі мала інфармацыі, шмат хто яго нават ня чуў і ня
бачыў.

Намётавы лягер абудзіўся, але гэта ільга сказаць, бадай,
толькі ўмоўна, бо асноўная частка ягоных насельнікаў
сёньня ня спала. Тэмпэратура цягам ночы была мінус 7—
8 градусаў, а заснуць у такі холад даволі цяжка.

Цяпер тут стаяць 34 намёты — 4 намёты былі ўсталява-
ныя ўчора. Дзяўчаты прыбіраюць тэрыторыю, сьмецьце
запакоўваецца ў цэляфанавыя мяхі, выносіцца на
сьметніцу. Нягледзячы на тое, што перадаюць дзяржаўныя
тэлеканалы, быццам тут расьпіваюць сьпіртныя напоі й
шмат сьмецьця, гэта ня так: у лягеры дзейнічае «сухі за-
кон», а сьмецьце рэгулярна прыбіраецца.

Дзейнічае мэдычны цэнтар, удзельнікі зьвяртаюцца па
лекі ад кашлю й тэмпэратуры — з-за марозу некаторыя
пратэстоўцы прастуджаныя.

СПАДАР: Я хачу сказаць па выбарах. Гэта было ў мінулым
годзе. Ярмошынай заяўлена: больш за 80% і адзін тур.
Усё робіцца паводле сцэнару Савецкага Саюзу — важна ня
тое, як хто галасуе, а як лічаць галасы.

СПАДАРЫНЯ: Лукашэнка на прэсавай канфэрэнцыі сказаў,
што тых хлопцаў, якіх арыштоўваюць, не ў турму
садзяць, а садзяць у гатэль. Час ужо ў той гатэль
Лукашэнку самога пасадзіць — і за хлусьню, і за ўсё.

СПАДАР: У мяне зварот да Лукашэнкі. Аляксандар
Рыгоравіч! На гэты раз ты з Пуціным беларускі народ не
падманеш! Выбары прэзыдэнта былі сфабрыкаваныя!
Гэта зразумеў нават малаадукаваны грамадзянін, гэта
зразумеў увесь цывілізаваны сьвет. Трымаць адказ за
ўчыненае табой беззаконьне на працягу дванаццаці гадоў
табе абавязкова прыйдзецца. У цябе выйсьце адно —
гэта згадзіцца правесьці выбары прэзыдэнта ў ліпені
безь цябе.

— А чым тлумачылі Ваша затрыманьне?

ВІНАГРАДАЎ: Як звычайна, «абуральным зьнешнім выгля-
дам». Я проста коўдру нес як шалік. Ну а як яе інакш
несьці? У пакунку? Бачыў, як бабулек заварочвалі з такімi
ж пакункамі, бачыў, як дзяцей заварочвалі. Таму я яе як
кашнэ накінуў і пайшоў.

— А колькі Вы праседзелі ў амапаўскім аўтобусе?

ВІНАГРАДАЎ: Я чалавек вопытны, таму нядоўга, хвілінаў
сорак. Па-першае, калі мяне затрымалі, я ім дакумэнтаў
свах не аддаў. Па-другое, калі мяне затрымалі, вельмі
хутка інфармацыя пра гэта зьявілася ў інтэрнэце. Калі б
была магчымасьць запісваць амапаўцаў, тое, што я чуў зь
іхных рацыяў, каб была магчымасьць перадаць гэта на
ўвесь сьвет, — гэта фашызм. Я разумею, што гэта салда-
ты, якія робяць сваю працу. Яны ня з намі, яны ня су-
праць нас, але калі ім скажуць «фас»... Сумненьняў у іх я
ніякіх не заўважыў...

Гаспадара ўтульнай кавярні «Лёндан», што ў цэнтры Мен-
ску, мы выпадкова сустрэлі на ганку. Ён выходзіў разам з
наведнікамі й зноў кіраваўся ў бок Кастрычніцкага пляцу.

НАСТАЎНІЦА: Гаспадар Мілінкевіч! Вы адукаваны чалавек,
чаму вам не сказаць дзецям, якіх вы студзіце на холадзе
дый ім нічога не абяцаеце, а ўсё толькі сваім дзецям,
унукам і праўнукам. А гэтыя дзеці што будуць рабіць?
Бяз працы, застудзяцца, без навукі. Вы думаеце толькі
ўсё зачыніць, адукацыйныя ўсе ўстановы прадаць. А куды
гэтым людзям дзявацца бяз працы, без навукі? У людзей
таксама свае дзеці, кожнаму шкада іх. А вам шкада
толькі сваіх. А чаму? Не трымайце іх на холадзе, няхай
ідуць вучыцца, працаваць, пакуль працы хапае, за працу
плацяць, а тады ня будзе працы ніякай, грошай ня будзе,
ня будзе грошай — ня будзе й жыцьця.

Ю.ВІНАГРАДАЎ: ТОЕ, ШТО Я ЧУЎ З РАЦЫЯЎ
АМАПАЎЦАЎ — ГЭТА ФАШЫЗМ

У аўторак увечары на падыходзе да Кастрычніцка-
га пляцу быў затрыманы дырэктар папулярнай
сталічнай кавярні «Лёндан» Юры Вінаградаў, які нес
у намётавы гарадок цёплую коўдру. Наша карэспан-
дэнтка Іна Студзінская паспрабавала знайсьці бы-
лога воіна-аўганца, а цяпер бізнэсоўца Ю.Вінагра-
дава.

— Мы знаходзімся ў невялічкай кавярні, дарэчы, вельмі
папулярнай. У Менску, трэба з жалем канстатаваць, няш-
мат такіх прыемных месцаў. Я бачу тут падлучэньне да
інтэрнэту, з ноўтбукамі народ сядзіць. Чым прываблівае
гэтая кавярня?

СПАДАРЫНЯ: Вельмі падабаецца тут. Таму што сапраўды
няшмат такіх месцаў у нашым горадзе.

— А чым падабаецца — атмасфэрай, асартымэнтам,
публікай?

ВІНАГРАДАЎ: Тым, што ўчора я быў арыштаваны...

— Ой, а я Вас шукаю. Вы — Юры?

ВІНАГРАДАЎ: Так. Ішоў з коўдрай, бо там дзеці мерзнуць,
а амапаўцам у іхных аўтобусах вельмі цёпла. Мяне такса-
ма пасадзілі ў іхны аўтобус.

СПАДАРЫНЯ: Лукашэнку Бог памагае: марозам вас цісьне
— і ўсё, і ня трэба яму ні разганяць, нічога. А дурныя
людзі здароўе згубяць і свабоды той не захочуць. Каму
цяпер гэта трэба? Ад добрага лепшага не шукаюць.

ІНШЫ СПАДАР: Я — за тое, каб усё памянялі ў Беларусі,
ня толькі плошчу.

ДЗЯДОК: Канечне, мы за. Гэта ж наш нацыянальны герой
ХІХ стагодзьдзя.

БАБУЛЯ: І я таксама згодная, гэта ж наш герой.

МУЖЧЫНА: Трэба, трэба Каліноўскага. Мы ж беларусы!

СПАДАРЫНЯ: Мне вельмі падабаецца, як цяпер яна на-
зываецца, — плошча Незалежнасьці.

— Дык гэта ж ня плошча Незалежнасьці, а Кастрычніцкая.

СПАДАРЫНЯ: Усё мы ведаем. Навошта нам нейкі Кастусь?

БАБУЛЯ: Як яна называлася, няхай так і называецца. Якая
розьніца? Наша няхай нам і застаецца. Мы ня хочам нічога
пераймяноўваць. Я яго ня ведаю, Каліноўскага.

СПАДАР: Падтрымліваем на 100 адсоткаў. Кастусь
Каліноўскі — гэта наш герой. А мы — беларусы!

СПАДАРЫНЯ: Ня скажаце, як у гэтыя дні адчуваюць сябе
амэрыканскія агрэсары, надзеі якіх ня спраўдзіліся? Іхныя
ж грошы пайшлі кату пад хвост. Хто іх падтрымлівае?
Па-першае, падлеткі й бяздомныя, якіх накормяць, дадуць
выпіць — вось і лямантуюць. Па-другое, некалькі
дарослых, якія пэрыядычна зьяўляюцца разгарачыць
някемцаў, а затым сыходзяць у цёплае месца. Па-трэцяе,
сэктанты Яговы, што пайшлі па кватэрах дзеля
высьвятленьня, хто ж насамрэч не падтрымлівае
правакатараў і здраднікаў. Дарэчы, нейкі падлетак
абяцаў сабраць па 20 тысяч рублёў і аддаць дзяржаве.
Зрабіце гэта — хоць якая карысьць будзе ад вас. А наагул
трэба, каб агрэсары амэрыканскія й Эўразьвязу заплацілі
за прыбіраньне сьмецьця пасьля гэтых крыкуноў.

АПЫТАНЬНЕ: ЦІ ВАРТА ПЕРАЙМЕНАВАЦЬ
КАСТРЫЧНІЦКУЮ ПЛОШЧУ?

На Кастрычніцкім пляцы гэтымі днямі мітынгоўцы
й мінакі актыўна абмяркоўваюць прапанову пісь-
меньніка й гісторыка Ўладзімера Арлова.

Іна Студзінская, Менск

— Уладзімер Арлоў выступіў з прапановай пераймена-
ваць гэтую плошчу з Кастрычніцкай на плошчу Кастуся
Каліноўскага. Як вы да гэтага ставіцеся?

СПАДАР: Я падтрымліваю.

ХЛОПЕЦ: Я таксама станоўча стаўлюся, таму што Кастусь
Каліноўскі быў выдатным дзеячам. Кастрычніцкую рэва-
люцыю я ўвогуле не падтрымліваю.

СПАДАР: Плошчы Каліноўскага на дадзены момант у Бе-
ларусі няма. А гэта вельмі важная асоба для Беларусі.

СПАДАР: Лукашэнка выхваляецца й выдае збор людзей на
плошчы на знак пратэсту супраць фальсыфікацыі
выбараў як сьведчаньне нейкага жэсту ў бок дэмакратыі.
Але гэта ня так, бо вакол удзельнікаў акцыі стаяць і
ходзяць супрацоўнікі спэцназу, якія настроеныя варожа,
вядуць апэратыўную здымку, каб пакараць людзей потым,
у іншым месцы бязь сьведак. Арышты працягваюцца,
нагнятаньне страху не спыняецца, як і сілавое
ўзьдзеяньне.

СПАДАР: У горадзе Маладэчна былі затрыманыя 10
чалавек 20-га чысла за тое, што яны раскідвалі ўлёткі
Мілінкевіча.

А.МІЛІНКЕВІЧ: 25 САКАВІКА ПАКАЖА, НАКОЛЬКІ
МЫ ЎПЛЫВАЕМ НА ГРАМАДЗТВА

Вольга Караткевіч, Прага

А.Мілінкевіч прыйшоў прывітаць удзельнікаў акцыі пра-
тэсту.

МІЛІНКЕВІЧ: Я сёньня прыйшоў і паведаміў удзельнікам,
што вельмі шмат званкоў ад розных людзей. Учора званіў
Хавіер Саляна й быў вельмі ўзрушаны тым, што мужныя
маладыя людзі ў Беларусі, нягледзячы на такія жорсткія
рэпрэсіі, стаяць і патрабуюць свабоды, непрызнаньня
вынікаў гэтых псэўдавыбараў. Званіў таксама міністар за-
межных справаў Літвы. Многа падтрымкі з Эўропы, зво-
няць з усіх рэгіёнаў. Я лічу, што гэта вельмі важна, таму
што Саляна казаў: няпраўда, што Беларусь не чакаюць у
Эўропе, як кажа прапаганда. Беларусь чакаюць, але, ка-
нечне, не дыктатарскую, а дэмакратычную, маладую, но-
вую, рэфармаваную Беларусь. І гэтыя словы я тут агучыў.

ТАЦЯНА БАРЭЛЬ: Была ўчора на Кастрычніцкай плошчы.
Гавораць пра свабоду Беларусі. Шмат людзей праходзіць
міма. Трэба ўкладаць ім у галовы, што парушаецца
Канстытуцыя, што ўлада й суд належаць аднаму
чалавеку, што тэлебачаньне таксама належыць таму
самаму чалавеку (хоць і плацім за яго ўсе мы), што
душыцца сумленьне нашай нацыі — пісьменьнікі, што
заводы неканкурэнтаздольныя, што памерлі вёскі, што
квітнеюць алькагалізм і наркаманія, што вельмі шмат
дамоў для пакінутых дзяцей, што моладзі ўсё цяжэй
знаходзіць працу дома, што няма свабоднай прэсы, што
застой улады — гэта застой ува ўсім, і ніякага прагрэсу
— адна стабільнасьць.

Т.ВАНІНА: ТУТ ПАДПАРАДКОЎВАЮЦЦА АГУЛЬНАЙ
ДУМЦЫ

Вольга Караткевіч, Прага

Актывістка Тацяна Ваніна ўжо некалькі дзён знаходзіцца
ў лягеры, але спала ў намёце першую ноч.

ВАНІНА: Уражаньні выдатныя, я тут трэцюю ноч — пер-
шую й другую спаць было немагчыма, было вельмі ха-
лодна, не было спальніка, не было чаго пасьцяліць на пад-
логу, але мы паціху абжыліся...

— Вы зьбіраецеся заставацца на плошчы?

ВАНІНА: Так. Нашыя палітыкі прымаюць нейкія рашэньні,
як доўга мы павінны заставацца на плошчы, але я думаю,
што любыя рашэньні, якія будуць прынятыя, яны будуць
выкананыя, толькі калі настрой плошчы будзе супадаць
зь імі. Тут падпарадкоўваюцца агульнай думцы. Я раз-
маўляла са многімі, і гэта такое дасягненьне, што трэцюю
ноч мы ўтрымліваем маленькі лапік зямлі, вольнай зямлі,
і сабралася проста цудоўная моладзь, са сьветлымі тва-
рамі, з разумнымі вачыма, з сэрцамі гарачымі, і такі наст-
рой, што яны пакуль што не зьбіраюцца адсюль сыходзіць.

СПАДАРЫНЯ: Навошта рабіць выбары, калі Ярмошына
другі раз налічыць 100 адсоткаў? А ён сьмяецца ў
тэлевізары з гэтага народу, быццам ён пра яго
турбуецца. А дзеткі мерзнуць, а маткі плачуць у хатах:
як там іхныя дзеці… А Пуцін сьмяецца. Гэтую Ярмошыну
трэба патрабаваць, каб яе зьмянілі й пасадзілі. Яна адна
лічыць, а я ноч сёньня ня спала, бо ў мяне ў самой дзеці. А
яны тамака бядуюць на марозе, сьпяць у намётах.

МІЛІНКЕВІЧ: Яму прапанавалі легчы ў шпіталь. Я думаю,
што гэта ад перагрузкі падчас кампаніі, ён вельмі сто-
млены. Але сытуацыя трошачкі лепшае, ён не захацеў
легчы ў шпіталь і сёньня прыйдзе папрацаваць у штаб.

— Якія пэрспэктывы ў плошчы?

МІЛІНКЕВІЧ: Вельмі цяжка з інфармацыяй, таму што ў
нас большая частка актывістаў затрыманая, у турмах, і
нават для распаўсюду інфармацыі ўсё менш людзей,
кіраўнікі раённых штабоў таксама сядзяць у турме. Але
мы спраўляемся з гэтым, працуем у інтэрнэце й з дапамо-
гай газэтаў распаўсюджваем інфармацыю. Я думаю, што
25 сакавіка — важны дзень, і колькасьць людзей будзе
вызначаць, наколькі мы ўплываем на грамадзтва. Калі
прыйдзе вялікая колькасьць — значыцца, мы трошачкі
разбудзілі гэтае грамадзтва, калі прыйдзе менш — зна-

СПАДАРЫНЯ: Калі я ўчора праяжджала паўз
Кастрычніцкую плошчу, то пачула камэнтар. Там дзьве
жанчыны казалі, што, канечне, гэтай моладзі заплацілі
— паўтараючы тое, што лукашэнкаўская прапаганда
падкінула ім. Заплацілі ім 20 тысяч кожнаму, вось яны
тут і танчаць, і ўсё такое. Ах, мае дарагія суайчыньніцы!
Вам, канечне, больш звычна бачыць моладзь, атручаную
самагонам і гэтак далей… Мы прызвычаіліся да гэтага,
бо ўсё гэта ёсьць выкананьнем той праграмы, якую
абвясьціў наш прэзыдэнт на пачатку свайго праўленьня:
«Што нашаму народу патрэбна? Нам трэба толькі чарка
й скварка». Дык вось гэтая моладзь, што выйшла на
плошчу, ня хоча, каб яе жыцьцёвай праграмай была
«чарка й скварка», хоча жыць пад уладаю інтэлігентных
людзей, якія ведаюць розьніцу паміж Скарынам і Скориной,
ведаюць, што Скарына ніяк ня мог «працаваць у Піцеры»,
яны ня хочуць, каб імі кіраваў чалавек, які зрабіў
дзяржаўнай праграмай хамства й ману.

— Беларускае МЗС выклікала паслоў Эўразьвязу, якія
наведалі плошчу, і нібыта заявіла пратэст у зьвязку з гэ-
тай акцыяй. Што Вам вядома пра гэта й ці кантактуеце
Вы з пасламі эўрапейскіх краінаў у Беларусі?

МІЛІНКЕВІЧ: Так, позна ўвечары ў мяне былі размовы з
пасламі Эўразьвязу, таму што на Акрэсьціна тыя людзі, якіх
хапаюць тут на плошчы, ня маюць магчымасьці атрымліваць
харчаваньне. Усім дазваляюць, а людзям з плошчы — не.
Безумоўна, гэта жорсткае парушэньне правоў чалавека.
Нават у турме чалавек мае свае правы. І яны яшчэ сёньня
будуць займацца гэтым пытаньнем. Я разумею, што рэжым
хацеў бы, каб ніхто не заўважыў, што тут абываецца, каб
паслы не перадавалі гэтай інфармацыі ў свае краіны, а
таксама журналісты, але так ня будзе. Мы падтрымліваем
таксама тэлефонныя кантакты з дэмакратычнымі партыямі
й лідэрамі ў Расеі. Яны таксама з намі, яны былі тут у дзень
выбараў, пасьля выбараў.

— Кіраўніку Вашага штабу Сяргею Калякіну было дрэнна
з сэрцам. Дзе ён цяпер і які ягоны стан?

СПАДАР: Мільёны беларусаў традыцыйна супраць Амэрыкі
й супраць гэтых усякіх рэвалюцыяў каляровых. І ўсякія
вашы нацкоўваньні, правакацыйныя размовы ім — да
лямпачкі. Людзі рагочуць з гэтага. Таму тое, што вы
робіце, — усё на ўзроўні ХІХ — пачатку ХХ стагодзьдзя.
Пустое, дзікае, глупотнае ўяўленьне — папросту
камэдыя, цырк, апэрэтка ўся гэтая ваша справа. Таму й
глядзіць на ўсё гэта кіраўніцтва гораду так: ну,
пагаманеце, пастойце — выбар ваш. Надакучыць —
сыдзеце. Бо ўсё-ткі былі выбары, сумленныя,
справядлівыя. Былі ж усе прадстаўнікі, калі ўскрывалі
скрыні й лічылі. Я сам бачыў. Стаялі людзі й бачылі:
Лукашэнка — туды, гэты — туды, гэты — сюды.
Падлічылі, і ўсё. Якія пытаньні могуць быць?

� Á ‚ ‡ Ì Í i  Ì ‡  « ë ‚ ‡ · Ó ‰ Û »



145

Ô      Î      Ó      ¯      ˜      ‡

144

Ô      Î      Ó      ¯      ˜      ‡

чацьвер, 23 сакавіка 2006, 8:52

«ЗАТРЫМЛІВАЮЦЬ НЕ ЗА ХУЛІГАНСТВА, А ЗА
ІНШАДУМСТВА»

Як рэагуюць жыхары сталіцы на затрыманьні
ўдзельнікаў намётавага лягеру й суды над імі? Гэ-
тае пытаньне наша карэспандэнтка задавала ў
калідорах сталічнага Дому правасудзьдзя.

Любоў Лунёва, Менск

ДЗЯЎЧЫНА: Затрымліваюць гэтых людзей, каб запужаць
іншых, каб бацькі, родныя не адпускалі на гэтую плошчу,
казалі ім, каб заставаліся дома. Нягледзячы на тое, якой
пазыцыі яны прытрымліваюцца. Дзе мы цяпер зна-
ходзімся, ідзе чысты фарс. Правапарушэньня ў тым, што
рабілі гэтыя людзі, няма.

ЦЁТКА: Ня можа быць, каб тут судзілі палітычных!

СПАДАР: Ня бачыў я на дэманстрацыях ні п’яных, ні абку-
раных. Я лічу, што затрымліваюць не за хуліганства, не
за парушэньне правапарадку, а за іншадумства. Гэта га-
лоўнае зло для нашай улады.

СПАДАР: Непакоіць вас пэнсіянэр-мянчук. Колькі радасьці
мы зазнаем з таго, што нас павіншаваў маскоўскі
Дракула-Мачыла зь перамогай новай прэзыдэнта. Людзі,
пільныя будзьце! Гэта нашыя ворагі віншуюць
прэзыдэнтаў нашых. Людзі, беражыцеся Дракулы! Ён у
крыві ўвесь, ад ног да галавы — у чачэнскай крыві. Ім
выгадна, каб беларусы жылі блага, таму што калі мы
блага будзем жыць — будзем стаяць на каленях усё
жыцьцё перад уладамі расейскімі. Расейскія ўлады баяцца
нашай свабоды. Калі б мы займелі свабоду, то і ў Расеі
зьмянілася б жыцьцё. Будзьце пільныя, людзі!

чыцца, трэба яшчэ працаваць. Гэта працэс, які не ў адзін
дзень робіцца.

— І апошняе пытаньне чалавечага пляну. Як Вы вы-
трымліваеце такія нагрузкі?

МІЛІНКЕВІЧ: Ведаеце, хаця я такі моцны дзядзька даволі,
я сам зьдзіўляюся, што ёсьць сілы, а думаю, што сілы ёсьць
ад той энэргетыкі, якая сёньня ў Беларусі. Апошнюю ноч
я мала спаў, недзе чатыры гадзіны, а ў гэтую ноч мне да-
зволілі паспаць. Я таксама думаў, што буду стаяць, але
мне сказалі, што я патрэбны здаровы, каб не хістаўся на
нагах, таму сёньня шэсьць гадзін паспаў.

СПАДАРЫНЯ: Апошнім часам дужа абураюць паводзіны
артыстаў, якія за прэзыдэнцкія ганарары трацяць
лепшыя чалавечыя якасьці. Ну, я разумею расейцаў, якія
як галодная саранча наляцелі перад выбарамі. Ведаю,
чаму «зроблены ў СССР» Газманаў ці мая аднагодка
Талкунова славілі й дзякавалі Лукашэнку за нашае добрае
жыцьцё, пры якім я, настаўніца-пэнсіянэрка, праверыўшы
тысячы сшыткаў, забіўшы зрок, здароўе, за сваю пэнсію
260 рублёў не магу купіць нават належных эфэктыўных
лекаў ці добрай ежы. Такія дабрадзеі, дарэчы, як і
знойдзеныя пасольствамі назіральнікі, вывезьлі вялікія
грошы — таму й хвалілі нашыя парадкі, а найбольш
уразіў народны артыст Беларусі Ярмоленка! Ён жа
павінен ведаць нашае жыцьцё! Але ж, па ўсім відаць, як
зьлез з палацяў, так і адцураўся роднае хаты,
беларускасьці. І цяпер павучае — «слухай бацьку!». Да
якой жа пошласьці, жаданьня смачней лізнуць гэтаму
«бацьку» вядомае месца, скаціўся артыст! Вядома, ён са
сваёй сям’ёю незадарма шчыруе на лукашэнкаўскім полі,
запаланіў увесь беларускі радыё- і тэлеэтэр. На маю
думку, ён ужо даўно не зьяўляецца носьбітам беларускае
культуры.

Н.ЯРМАЛІНСКАЯ: УСІХ АБ’ЯДНОЎВАЕ АДНА МЭТА
— БАРАЦЬБА З ДЫКТАТУРАЙ

Вольга Караткевіч, Прага

Спадарыня Ніна Ярмалінская з Салігорску адбыла на
плошчы другую ноч. Які ў яе настрой?

ЯРМАЛІНСКАЯ: Ужо трэці дзень я знаходжуся на Каст-
рычніцкай плошчы ў цэнтры нашай сталіцы, у гарадку
свабоды — нешта накшталт украінскага Майдану Неза-
лежнасьці. Бачу многа людзей маладога, сярэдняга й ста-
лага веку. Усіх іх аб’ядноўвае адна мэта — барацьба з
дыктатурай, якая працягваецца й пасьля так званых прэ-
зыдэнцкіх выбараў 19 сакавіка.

— Як Вы ацэньваеце заявы прадстаўнікоў улады аб тым,
што маладых людзей, якія ўдзельнічаюць у пратэсьце,
купілі, што палітыкі проста выкарыстоўваюць іх дзеля
сваіх мэтаў?

ЯРМАЛІНСКАЯ: Я лічу, што ніякай куплі-продажу тут не
было. Усіх нас аб’ядноўвае адно жаданьне: зрабіць Бе-
ларусь незалежнай, свабоднай краінай, якая будзе мець
добрую будучыню, добрую пэрспэктыву ў эканамічным,
палітычным і культурным разьвіцьці.

СПАДАР: Я вельмі ганаруся тымі людзьмі, якія знаходзяцца
на плошчы — у іх вельмі моцны дух праўды, свабоды,
справядлівасьці. Я зьвяртаюся да сьвятароў усіх
канфэсіяў: трэба быць на плошчы, каб дух веры й
справядлівасьці быў мацнейшы й нязломны. Цела можна
зьнішчыць, а дух — ніколі. Уладзіслаў Завальнюк, вас
вельмі не хапае на плошчы!

У праваабаронцы Алега Гулака свой погляд на затрыманьні
й суды.

ГУЛАК: Адназначна, гэта палітычны перасьлед. Не за рэ-
альныя правапарушэньні, а як сродак барацьбы зь
людзьмі, якія думаюць ня так, як улада, і дзейнічаюць ня
так, як яна хоча. І за гэта людзі церпяць. Але, я думаю,
нельга не адзначыць таго, што такога ўздыму мы даўно
ня бачылі. Абнадзейвае тое, што ўлада — хворая, а пры
тым грамадзтва — здаровае!

Палітоляг Анатоль Панькоўскі лічыць, што ўлада мае сваю
тактыку перасьледу дэманстрантаў.

ПАНЬКОЎСКІ: Гэта сьведчаньне таго, што ўлады не гато-
выя да шырокамаштабных дзеяньняў супраць дэманстран-
таў. І выкарыстоўваюць тактыку дробных подласьцяў. Зь
іхнага гледзішча такая тактыка дазваляе пакрысе давесьці
гэтыя выступленьні да нуля.

СПАДАР: 22-га чысла а 12-й быў на Кастрычніцкім пляцы.
Пляц уяўляў сабою гнятлівае відовішча: у шэрагах
пратэстоўцаў стаяла ня моладзь, стаялі дзеці ў веку ад
12 да 15 гадоў. Калі я падышоў да аднаго юнака й сказаў:
«Ну вось, што ты тут стаіш, чаго дамагаесься?» — ён
адказаў: «Я хачу свабоды». — «Тады скажы, вось у чым
асабіста цябе ў Беларусі прыціскаюць?» — у адказ нямая
сцэна. Дзясяткі, сотні мільёнаў даляраў, укінутыя ў
беларускую апазыцыю, чарговы раз пушчаныя на вецер!
Лепш тыя грошы, што вы выкідаеце на вецер у Беларусь,
аддайце польскім беспрацоўным, якія бядуюць, дзе іх
20%… У скрайнім выпадку, аддайце іх грузінскім
пэнсіянэрам, якія на мяжы выжываньня, у іх пэнсія 10
даляраў.

— Пра што ў Вас пытаюцца людзі?

КУЛЕЙ: Часьцей за ўсё пытаюцца пра тое, якая будзе бу-
дучая, новая, нармальная Беларусь, пра тое, якія будуць
зьмены, што будзе зь сям’ёю, якія будуць падтрымка й пра-
пановы для маладых, як студэнцтву, як тым, хто сёньня за
мяжою, вярнуцца дадому, што для іх будзе зробленае.
Пытаньні пра новае, спакойнае, разважнае жыцьцё.

— Нагадаю, што днямі А.Мілінкевіч сказаў, што быў ура-
жаны Вашымі аратарскім здольнасьцямі — не чакаў, што
Вы будзеце так бліскуча выступаць. Што б Вы перадалі
жонкам і блізкім затрыманых і асуджаных у часе гэтай
кампаніі?

КУЛЕЙ: Паклон, глыбокі, нізкі паклон за тое, што гэта муж-
ныя жанчыны, гэта мужныя людзі, падзяка вялікая за тое,
што яны выхавалі такіх дзяцей, шчырых сэрцам, мужных
духам.

СПАДАРЫНЯ: Вялікі дзякуй вам за вашую інфармацыю! За
тое, што вы асьвятляеце, што адбываецца на пляцы,
можна сказаць, рэвалюцыю! Я пэнсіянэрка, мне 65 гадоў. Я
так хачу дажыць да чагосьці новага. Нагэтулькі ўжо гэты
Лукашэнка надакучыў, ад яго тхне нейкай старызнай.
Хочацца чагосьці новага, сьвежага. Вось гэты
барадаценькі блакітнавокі твар А.Мілінкевіча, або такі
чысты й добры твар А.Казуліна — вось хто мусіў быў
балятавацца на прэзыдэнта. А Лукашэнка... Проста
няма сілаў ужо на яго глядзець. А Расея, якая яго
падтрымлівае… — не дарэмна кажуць: пакажы мне
свайго сябра, і я скажу, хто ты. Вось гэты Пуцін і
Лукашэнка, яны ўсё штосьці там мазгуюць, штосьці там
плянуюць. Напэўна, ім патрэбныя яшчэ пяць гадоў, каб
зрабіць сваю нейкую там чорную справу, каб не для
народу, а для сябе.

І.КУЛЕЙ: НІЗКІ ПАКЛОН ЗА ТОЕ, ШТО ЯНЫ
ВЫХАВАЛІ ДЗЯЦЕЙ, МУЖНЫХ ДУХАМ

Вольга Караткевіч, Прага

Сёньня раніцай на плошчы разам з А.Мілінкевічам была,
як і амаль заўсёды, ягоная жонка Іна Кулей.

— Іна, як Вы вытрымліваеце такія нагрузкі?

КУЛЕЙ: Я магу адказаць тое самае, што адказаў мой муж:
калі тут на плошчы бачыш гэтыя вочы, які ў людзей наст-
рой, як ім хочацца перамогі, то ад гэтай энэргіі кудысьці
траціцца стома, што прыходзіць начамі.

— Ці адчуваеце Вы, што зьмяніўся Ваш статус, калі Аляк-
сандар Мілінкевіч стаўся папулярным палітыкам ва ўсёй
Беларусі?

КУЛЕЙ: Я б не сказала, таму што па сваім характары ён
спакойны й сьціплы чалавек, і таму адчуваньня, што рап-
там звалілася нейкая вялікая вядомасьць, і ад гэтага
зьмяніўся ўнутраны стан, такога адчуваньня няма. А ста-
тус залежыць ад таго, як людзі ўспрымаюць, а мне здаец-
ца, што ўспрымаюць як заўсёды.

СПАДАР: Я зьвяртаюся да тых, хто галасаваў за
Лукашэнку ў 1994 годзе й прывёў яго да ўлады —
выйдзеце на Кастрычніцкі пляц, папрасіце дараваньня ў
тых, хто стаіць там, і станьце побач.

СПАДАР: Тэлефаную з Магілёва й запрашаю ўсіх людзей,
менчукоў і гасьцей сталіцы ўзяць удзел у мітынгу супраць
Лукашэнкі ды яго ўлады 25 сакавіка на плошчы й таксама
падтрымаць моладзь Беларусі.

ЖЫХАРЫ НАМЁТАВАГА ЛЯГЕРУ ПАЧЫНАЮЦЬ
ЗБОР ПОДПІСАЎ ЗА ПЕРАВЫБАРЫ

Альгерд Невяроўскі, Менск

Cёньня ўдзельнікі акцыі правядуць агітацыйна-палітыч-
ную кампанію з заклікам годна адзначыць Дзень Волі, а
таксама будуць зьбіраць подпісы людзей пад зваротам
«Лічу выбары прэзыдэнта Беларусі 2006 году сфаль-
сыфікаванымі. Патрабую правесьці перавыбары ў адпа-
веднасьці з Выбарчым кодэксам Рэспублікі Беларусь».

Гаворыць камэндант намётавага лягеру Алесь Мазур:

— Мы вырашылі, што патрэбна неяк рэагаваць на тое, што
былі сфальсыфікаваныя выбары, і тое, што вялікая коль-
касьць грамадзянаў была проста падманутая. Таму былі
зробленыя такія лісты, уласная наша ініцыятыва — пра-
водзіць збор подпісаў людзей, якія будуць падыходзіць
да намётавага гарадка.

СПАДАРЫНЯ: Я хачу зьвярнуцца да ўсіх пэдагогаў Беларусі,
асабліва Менску й бліжэйшых гарадоў. Дарагія мае калегі!
Вашыя сёньняшнія і ўчорашнія вучні мерзнуць на плошчы,
рызыкуюць быць выгнанымі з інстытутаў, яны
трапляюць за краты, іх зьбіваюць… Вашыя дзеці ня
хочуць жыць і гнісьці ў балоце сёньняшняй маны й гвалту.
Вы дазволілі загнаць сябе ў папярэдняе галасаваньне й
тым самым здрадзілі ім. Вы што, авечкі або бараны? Як
вы будзеце глядзець дзецям у вочы? Што напіша пра вас
гісторыя? Выкупіце свой грэх, ідзеце на плошчу,
падтрымайце замерзлых дзяцей, не адымайце ў іх
будучыні!

